
Jarduera-mota: ibilaldia larrez-larre eta Gomiztegi Artzain Eskolan bisita
Hartzaileak: LH eta DBH
Iraupena: 6 ordu
Prezioa: 13 € ikasleko
Gaiak: artzaintza, gaztagintza (gazta dastaketarekin) eta biodibertsitatea

Aizkorri-Aratz natura-parkean larre zabal eta ederrak protagonista dira, eta zelai hauek diren bezain 
berezi mantentzen langile ugari ibiltzen dira: ardiak. Artzaintzaren zentro bilakatu da Arantzazu urteen 
poderioz, eta egun, Gomiztegi Artzain Eskola dago. Bertan etorkizuneko artzain izan nahi dutenek 
ofizioa ikasteko gunea daukate.

Ibilaldi honetan beraz Gomiztegira joan eta artzaintzari buruzko sekretu guztiak ikasiko ditugu bertatik-
bertara, eta ahari, ardi eta arkumeen konpainiaz eta gazta dastaketa batez gozatuko dugu. Gainera, 
Aizkorri-Aratz natura-parkeko larre zabaletan zehar ibilaldia egingo da, bertako biodibertsitate eta 
paisaiaz gozatzen aukera egongo da.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: tailer parte-hartzailea. Ikasle bakoitzak bere taloa egingo du.
Hartzaileak: HH, LH eta DBH
Iraupena:  1 - 1,5 ordu
Prezioa: 5 € ikasleko
Gaiak: elikadura osasungarria eta jasangarria, elikagaiak eta ingurunearen kudeaketa, 
elikadura gure kulturan

Euskal Herrian jaki tradizionalik bada, hori arto irinezko taloa da. Gure arbasoen baserri eta etxeetan 
eguneroko elikagaia izan da taloa urte luzetan. Baratzean artoa hazi, herriko errotan ehotu, irina egin, 
eta horrela taloa eginez. Hiru osagairekin bakarrik, energiaz beteriko elikagai baliotsua sortzen zuten. 
Bertan ekoitzitako elikagaia, bertan jaten zuten horrela, elikadura jasangarria landuz. Tailer honetan 
ohitura zahar hau berreskuratu, eta taloa nola egiten den ikasiko dugu, eskuak martxan jarriz, modu 
parte-hartzailean, ikasle bakoitzak bere talo propioa sortuz.

Elikadura jasangarriaren gaia pil-pilean dago eta garrantzitsua da etorkizuneko herritar izango diren 
gaztetxoak honi buruzko kontzeptuak ikasi eta barneratzea. Tailerraren azalpenetan beraz, honi 
buruzko lanketa berezia egingo da.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: ibilaldi gidatua
Hartzaileak: DBH eta Batxilergoa
Iraupena: 6 ordu
Prezioa: 7 € ikasleko
Gaiak: biodibertsitatea, paisaia karstikoa, ura: zikloa eta indarra

Aizkorri-Aratz natura-parkean kareharrizko erlaitz, amildegi eta kobazulo zoragarriak ezkutatzen dira. 
Gezurra badirudi ere ura izan da paisaia honetako forma berezi guzti horiek sortu dituen artista.

Kareharria urak higatu egiten du, eta horrela sortzen da Euskal Herrian horren ohikoa dugun paisaia 
karstikoa. Ura eta harria izango dira beraz ibilbide honetako gidak, eta horien atzetik burutuko dugu 
ibilaldia Araotz auzoan zehar. Uraren zikloa gertutik ezagutuko dugu, eta urak izan dezaken indarraz 
ere hitz egingo dugu. Gainera, Aitzulo kobazulo ireki eta magikoan izango gara.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: ibilaldia Arantzazutik Urbiara eta interpretazio zentrora bisita
Hartzaileak: DBH eta Batxilergoa
Iraupena: 6 ordu
Prezioa: 7 € ikasleko
Gaiak: natura-ondarea, biodibertsitatea, geologia, artzaintza eta monumentu megalitikoak

Aizkorri-Aratz natura-parkean gune ezagunenetarikoak dira Urbiako larreak. Aizkorri mendi zerraren 
magalean zabaltzen den hektarea ugariko eremua da, eta bertan bizi dira artzain bat baino gehiago, 
belar goxoz betetako larrean aurkitzen baitute bazka beraien ardiek.

Arantzazutik Urbiarako ibilbidean zehar, gure natura-parkean horren garrantzitsuak diren hainbat 
kontzeptu ikus eta ikas daitezke: biodibertsitatea, Euskal Herriko historia geologikoa eta baita 
noski paisaia kulturala. Gaur egun oraindik larre diren eremu horiek gure artzain eta abeltzainen 
lan gogorrari esker baitaude horrela. Guzti hau eta gehiago ezagutzeko txangoa izango da hau, 
eta Arantzazura itzultzean parketxean naturan ikusitako guztia ulertu eta barneratuko dugu bideo, 
maketa eta hainbat irudiren laguntzaz.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: hegaztiak teleskopio bidez ikusi, hitzaldia, eta bisita parketxera
Hartzaileak: LH, DBH eta Batxilergoa
Iraupena: 2,5 ordu
Prezioa: 5 € ikasleko
Gaiak: espeziearen ezaugarriak (habitata, elikadura, ugalketa, banaketa...), naturan duten 
garrantzia eta biodibertsitatea

Euskal Herriko zeruetan hegazti handirik bada hegaz, horiek sai arreak dira. Orokorrean gizartean 
fama txarra hartu duten arren, hegazti sarraskijale hauek gure mendietako ekosistemetako oreka 
mantentzeko izugarrizko lana burutzen dute. Hildako animalien gorpuez elikatzen dira, eta hauek 
mendietatik desagerrarazten dituzte horrela. Arantzazuko arroileko paretetan sai arre ugarik bilatu 
dute beraien bizitokia, eta bertako parketxea dagoen Gandiaga eraikinetik teleskopio bidez ezin 
hobeto ikus daitezke.
Jarduera honetan, hegazti hauek ikusi eta beraiei buruz ikasiko dugu: beraien habitata, nola bizi diren, 
zer jaten duten, zein den beraien garrantzia ekosisteman... Ondoren hegazti hauek eta gehiago bizi 
diren Aizkorri-Aratz natura-parkeari buruz gehiago ikasteko bisita gidatua burutuko dugu Arantzazu 
parketxean!
Sai arreen gaia hurbiletik landuko dugun honetan, biodibertsitateaz ere hitz egingo dugu. Egun, gai 
garrantzitsua da gure mendi eta landa inguruneetan dugun ondare naturalaren berri izatea, eta 
dibertsitate guzti honek gure ongizatean eta etorkizunean duten garrantzia bereziki azpimarratzea.
Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: ibilaldi gidatua basoan zehar eta interpretazio zentrora bisita
Hartzaileak: LH eta DBH
Iraupena: 4 ordu
Prezioa: 5 € ikasleko
Gaiak: ikazkintza, pago motzak, natura-ondarea, biodibertsitatea eta paisai kastikoa

Arantzazun, Aizkorri-Aratz natura-parkearen erdian, bada zer ikasi! Bertan, Iturrigorriko basoa dago, 
eta pago lodi-lodi eta adarkatuz jantzia ikus dezakegu gaur egun. Baina, naturalki horrelakoak al dira 
pagoak? Ez al dute misterioren bat gordetzeko? Bai bai! Gure arbasoek egurra ateratzen zuten gaur 
egun oraindik zutik ikus ditzakegun pago motz zoragarri hauetatik.

Basoa bere horretan mantendu, eta ahalik eta egur gehien jasotzeko, zuhaitzak gaur egun adarkatzen 
ikusten ditugun altueratik mozten zituzten. Horrela hainbat eta hainbat adarrez betetzen ziren zuhaitz 
horiek, eta egurra ateratzeko, adarrak moztuta nahikoa izaten zen. Basoa mantentzeko modu 
jasangarria zuten beraz gure arbasoek. Eta egur horrekin gero, Euskal Herriko baserri guztiak berotzeko 
ikatza ekoizten zuten gure inguruetako0 ikazkinek. Guzti hori ikasiko dugu Iturrigorriko basoan zehar, 
bidean natura-parkeko biodibertsitateaz, gure inguruko paisaia karstiko zoragarriaz eta urak egiten 
duen bideaz ere jabetuko garelarik.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

